Яңа Чишмә муниципаль районында тиздән яңа футбол манежы барлыкка киләчәк
Татарстан Республикасының Яңа Чишмә муниципаль районында “Демография” милли проекты кысаларында, “Спорт - тормыш нормасы” федераль проекты программасы тиздән үз ишекләрен заманча, уңайлы, ә иң мөһиме - барлык спорт сөючеләр өчен мөмкин булган яңа футбол манежы ачачак.
«Яңа Чишмә - нефть районы гына түгел, спорт районы да. Ел саен яңа спорт объектлары барлыкка килүе сөендерә. Без төзелеш эшләренең барышы белән таныштык һәм бар да билгеләнгән график буенча баруына инандык. Ышанам ки, яңа спорт объекты тулы көченә эшләячәк һәм район халкын сәламәт яшәү рәвешенә җәлеп итәчәк», - диде Вячеслав Козлов.
Футбол манежы типик үрнәк буенча төзелә. Биредә ел буе 20 метрлы стандарт үлчәмдә мини-футбол уйнарга мөмкин булачак, моннан тыш уңайлы трибуналар, тренерлар өчен уңайлы чишенү бүлмәләре һәм кабинетлар булдырыла. Футбол кырын каплау сыйфатында ясалма газон каралган. Проект буенча манеждан тыш территорияне төзекләндерү планлаштырыла. Быелның ноябрендә Яңа Чишмә районы футбол сөючеләр яңа бинада яраткан спорт белән шөгыльләнү мөмкинлеге алачак
 “Үсмерләр арасында да, өлкәннәрдә дә футболда безнең егетләрнең тотрыклы югары нәтиҗәләрен күреп, район җитәкчелеге безгә манеж төзергә карар кылды. Безнең командалар өчен - бик зур бүләк!” - диде спорт мәктәбе директоры Ольга Роменская.

